
Bhanuproktam Shiva Stava

భానుప్రోక్తం   శివస్తవః

ఋతం సత్యం పరం బ్రహ్మ  పురుషం కృష్ణపిఙ్గలమ్   ।
ఊర్ధ్వరేతం  విరూపాక్షం విశ్వరూపం వదన్తి తమ్ ॥౯౫॥
సత్యం జ్ఞానమనన్తం  చ తద్బ్రహ్మ పరమం విదుః ।
తతో భీతః స వాతోఽపి వాతి సూర్యోఽప్యుదేతి సః ॥౯౬॥
అగ్నిరిన్ద్రశ్చ  భీతశ్చ మృత్యుర్ధావతి  పఞ్చమః ।
ఇయమానన్దమీమాంసా  తత్స్వరూపమగోచరమ్ ॥౯౭॥
యస్య ప్రసాదలేశేన  సర్వే నారాయణాదయః ।
సురాః కృతార్థాస్తం   దేవం శరణంయామి శఙ్కరమ్ ॥౯౮॥
సంహారకాలే సమ్ప్రాప్తే బ్రహ్మనారాయణాదికాన్  ।
సంహృత్య లీలాం కురుతే యః సదైవ  సదాశివః ॥౯౯॥
యస్య ప్రసాదాదశివాపహారో  యస్య ప్రసాదాజ్జననాపహారః   ।
యస్య ప్రసాదేన  జరాపహారః తమేవ దేవం శివమాశ్రయామః  ॥ ౧౦౦॥
శివ ఇత్యుచరన్ నామ మనుజః స్యాచ్ఛివాలయః ।
తస్య దేవస్య మహిమా వేదానామప్యగోచరః ॥ ౧౦౧॥
సహస్రజిహ్వోఽపి  న యస్య తత్వం స్తోతుం సమర్థశ్చతురాననో  వా ।
నారాయణో వా తముమాసహాయం ఆన్దకన్దం   హృది భావయామః ॥ ౧౦౨॥
యమాహురీశం పరమం వరేణ్యం సర్గస్థితీనామపి   హేతుభూతమ్ ।
తమేవ దేవోత్తమమిన్దుఖణ్డశోభాసమాలఙ్కృతమాశ్రయామః    ॥ ౧౦౩॥
యల్లీలాస్వేదరాశిః  సురసరిదచలాధీశకన్యా యదఙ్కే
యన్మౌలౌ చన్ద్రరేఖా  విలసతి సతతం యజ్జటాజూటమాలా  ।
తారాణామేవ హారోఽప్యురసి నవలసద్బిల్వమాలా విలోలా
తత్పాదామ్భోజభృఙ్గో భవతు మమ మనస్త్యక్తసంసారగన్ధమ్   ॥ ౧౦౪॥
లోకే భాగ్యసుధామ్బురాశిరహితాస్తే యే తదా శఙ్కర

భానుప్రోక్తం   శివస్తవః

ధ్యానానన్దవిహీనహీనమనసః  తే దుర్భగాః సర్వదా ।
కల్పాన్తేఽపి న ముక్తిరిత్యపి మితాః సంసారిణస్తే సదా
సర్వే నారకిణోఽపి తత్కులమితి స్యాత్ పుల్కసానాం కులమ్ ॥ ౧౦౫॥
యస్యాన్తఃకరణం మహేశ్వరపదామ్భోజార్చనే సాదరం
తన్నామస్మరణేఽపి తత్సుఖకథావార్తానురక్తం సదా ।
తం ప్రాహుర్గతకల్మపం   మునిజనాః సర్వేఽపి తం కేవలం
వేద్యం ప్రాహురమన్దపుణ్యవిభవం   భావం భవాభ్యర్చకమ్ ॥ ౧౦౬॥
ఆకల్పం విజయీ స ఏవ స శుభారమ్మైకభూర్భాసురః
స స్యాదిన్దుకలావతంసచరణామ్భోజార్చకానాం  ప్రియః  ।
యః స్యాదుత్తమసమ్పదామపి నిధిః స స్యాత్ సురాణామపి
ప్రాయః  సేవ్య ఇతి ప్రభూతవిభవో  భావో న కిం దుర్లభః  ॥ ౧౦౭॥
స్వప్నేఽపి యస్య శివలిఙ్గవిలోకనేచ్ఛా  స్వచ్ఛా భవిష్యతి భవార్చనజాతపుణ్యైః  ।
తత్పాదపద్మజరజో మణిమఞ్జరీవ  ధన్యోత్తమోరుశిరసి స్ఫురతీహ ధీరే ॥ ౧౦౮॥
అజ్ఞాత్వాపి  శివప్రసాదవిభవం  స్వం శఙ్కరారాధన-
ధ్యానాలఙ్కృతిచిత్తవృత్తిరసకృత్  యద్వా సకృత్ సాదరమ్ ।
తం ముక్తం ప్రవదన్తి  పావనమితి ప్రాహుర్మునీన్ద్రాః   సురాః
తం రత్నం జగతీతలస్య సతతం వన్దే ముహుః సాదరమ్ ॥ ౧౦౯॥
యోభక్త్యా రజనీముఖేషు గిరిశం సమ్పూజ్య బిల్వాదిభిః
నైవేద్యాదిసమర్పణేన  చ ముహుర్నాట్యైః  ప్రణామైరపి   ।
సన్తుష్టస్తమపాస్తదుఃఖనికరం   మన్యే స రేవాసరి-
త్తీరే లిఙ్గమభఙ్గబిల్వకమలైరారాధ్య    శఙ్గం  వ్రజేత్  ॥ ౧౧౦॥
॥ ఇతి శివరహస్యాన్తర్గతే  భానుప్రోక్తం   శివస్తవః సమ్పూర్ణః  ॥
-॥ శ్రీశివరహస్యమ్  ।హరాఖ్యః తృతీయాంశః । ఉత్తరార్ధమ్  । అధ్యాయః ౩౦। ౯౫-

౧౧౦॥
- .. shrIshivarahasyam . harAkhyaH tRRitIyAMshaH . uttarArdham . adhyAyaH 30. 95-

110..

Proofread by Ruma Dewan

2 sanskritdocuments.org



భానుప్రోక్తం   శివస్తవః

Bhanuproktam Shiva Stava

pdf was typeset on January 31, 2024

Please send corrections to sanskrit@cheerful.com

bhAnuproktaMshivastavaH.pdf 3


	Document Information
	Document Text
	Document Credits

